
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
“Мирӧвӧй ёрдысьяслысь удж котыртӧм кузя Коми Республикаса веськӧдланін йылысь” Коми Республикаса Веськӧдлан котырлӧн 

2004 во йирым тӧлысь 6 лунся 171 №-а шуӧмӧ 

вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны “Мирӧвӧй ёрдысьяслысь удж котыртӧм кузя Коми Республикаса веськӧдланін йылысь” Коми Республикаса Веськӧдлан котырлӧн 2004 во йирым тӧлысь 6 лунся 171 №-а шуӧмӧ татшӧм вежсьӧмъяс:

Мирӧвӧй ёрдысьяслысь удж котыртӧм кузя Коми Республикаса веськӧдланін йылысь положениеын, мый вынсьӧдӧма шуӧмӧн (содтӧд):

1) 9 пунктын:

содтыны татшӧм выль 19 да 20 пунктувъяс:
“19) видлалӧ гражданасянь шыӧдчӧмъяс;

20) збыльмӧдӧ мирӧвӧй ёрдысьяслы компенсацияӧн мынтӧмъяс рӧскод бергӧдӧм вылӧ, кутшӧмъяс йитчӧмаӧсь налӧн уджсикасын тӧдӧмлунъяс бурмӧдӧмкӧд да квалификация кыпӧдӧмкӧд (ветлӧм, олӧм, суточнӧйяс);”;

19 пунктув лыддьыны 21 пунктулӧн;

2) 10 пункт гижны тадзи:
“10. Тайӧ Положениеса II юкӧдын индӧм могъяс збыльмӧдӧм вылӧ Веськӧдланін сетӧ канму услуга Веськӧдланінса архивнӧй документъяс кузя гражданаӧн да юридическӧй кывкутысьясӧн корӧмъяс серти архивнӧй справкаяс, архивнӧй копияяс, архивнӧй выпискаяс сетӧм кузя.”.
2. Тайӧ шуӧмыс вынсялӧ  сійӧс примитан лунсянь.
Коми Республикаса Юралысь

Сыктывкар

2013 вося косму тӧлысь 19 лун
122 №

